
ബാലേ നവശിഫാലേ സുവിമലചേലേ മൃദുലകപോലേ ഭജമാം ||
  കാലേ കുരു പരിരംഭം മുഹുരപി ചാലേ തരികധരാമൃതമയിതേ | 
നിന്നുടെ കൂടേ സുരതാനുഭവം വന്നീടാൻ കൊതിയിന്നല്ലുള്ളിൽ  || 
സുന്ദരി പണ്ടേയുണ്ടതു വന്നാലിന്നരനിനിയില്ലതിനൊരു കാംക്ഷാ |
 അന്ന്യേ നേരെ മറിച്ചെന്നാകിൽ ധന്യേ കേളതിനത്രേ കാംക്ഷാ | 
എന്നതിനാൽ കുരു ശരണാഗതനാമെന്നുടെ പ്രാണത്രാണനമയി നീ |
 നിന്ദ്യേതരജനമാന്യേ  യൌവതവന്ദ്യേ വന്നീടെന്നുടെയരികിൽ || 
കരുണാലയമേ കാമവ്യഥയാം വരുണാലയമധ്യേ പതിതോഹം |
 തരുണീതല്ലജ ഹരിണീനയനേ മരണം മമ സംഹരണം ചെയ്ക ||
 അരുണാരുണസരസീരുഹനിഭമാം ചരണം തവ മമ ശരണം സുദതി |
  വ്യാഹാരം പുനരിങ്ങിനെ കേട്ടു നീഹാരാംശുവിനൊത്തൊരു വദനം ||

കോപാനലനാൽ കരിവാളിച്ചഥ കോപനമാർമണിയിങ്ങിനെ ചൊന്നാൾ. |

P. Satyarthi Pandit. (ശേഷം പിന്നാലേ.)

IN THE SILENT WORLD.

മൌനലോകത്തിലേ  അന്വേഷണം. 

(൧൨൬–ാം ഭാഗത്തിന്റെ തുടൎച്ച.)

പരന്ത്രീസ്സസംസ്ഥാപനപ്രകാരം ചെകിടരെ അടയാളങ്ങളാൽ പഠി
പ്പിക്കുന്ന ക്രമം ആവിതു: കരാക്ഷരങ്ങളെ1) ശീലിച്ച ശേഷം നാൾതോറും
കാണുന്ന വസ്തുക്ക (വിഷയങ്ങ)ളുടെ പേരും പിന്നേ വിശേഷണങ്ങളും ഭാ
വരൂപത്തിലോ വൎത്തമാനന്യൂനത്തിലോ ക്രിയാപദങ്ങളും പഠിപ്പിക്കുന്നതു
കൂടാതേ ഒരു കൂട്ടം ആംഗ്യ ങ്ങളെ കാണിച്ചു കൊടുക്കും. എന്നാൽ ആംഗ്യ
വും പൊറാട്ടും ചെകിടർ ശീലിച്ചു പ്രയോഗിക്കും അളവിൽ അവരുടെ നി
നവുകൾ വാക്കുകളുള്ള ഭാഷയിലേക്കല്ല കുറിപ്പുകളിലേക്കു നടക്കുകയാൽ
അവർ കാതു കേട്ടു സംസാരിക്കുന്നവരിൽനിന്നു അകന്നകന്നു ചെകിടരാ
യിട്ടുള്ളവരോടേ സംസൎഗ്ഗം ചെയ്യും.

൨. ഓഷ്ഠപ്രയോഗം.
 
മേലേതിലും ഗൎമ്മാനരിൽനടപ്പായ ഓഷ്ഠപ്രയോഗം അതിവിശേഷമു
ള്ളതു. മുങ്കാലങ്ങളിൽ ഇംഗ്ലന്തിലും ഹിസ്പാന്യയിലും ഓഷ്ഠ പ്രയോഗം നട



1) Manual Alphabet.

